
Masjid di kawasan bandar dan pedalaman Amerika 

 

Apa persamaan antara padang pasir di New Mexico, ladang jagung di Ohio dan jalan di New York City?  

Di tempat-tempat inilah berdirinya masjid.  Mari lihat beberapa masjid yang terdapat di Amerika 

daripada lebih 2,000 buah masjid yang menjadi tempat orang Islam bersembahyang: 

Pusat Islam Amerika di Dearborn, Michigan, ialah masjid terbesar Amerika.  Masjid yang dibina pada 

2005 ini dihiasi dengan menara setinggi 10 tingkat dan dewan solat utama boleh menampung lebih 

daripada 1,000 orang. 

Dibina daripada batu bata lumpur, Masjid Dar al Islam di Abiquiu, New Mexico, menggabungkan ciri-ciri 

persekitaran padang pasir. Masjid ini merupakan sebahagian daripada Dar al Islam, sebuah kumpulan 

bukan untung yang membantu orang bukan Islam untuk lebih memahami Islam dan bekerja untuk 

menggalakkan umat Islam mengamalkan agama mereka. 



Pusat Islam Toledo Raya (© Peter Yates/Corbis) 

 
Pusat Islam Toledo Raya dibina di atas ladang jagung berhampiran lebuh raya utama di Ohio.  Pihak 

pengurusan pusat ini berkata bahawa ahlinya terdiri daripada pelbagai masyarakat daripada 23 negara 

yang bersembahyang di bawah satu kubah.  Masjid ini berfungsi sebagai pusat aktiviti kebudayaan dan 

pendidikan untuk masyarakat Islam di kawasan Toledo. 

Pusat Kebudayaan Islam New York ialah bangunan pertama yang didirikan sebagai sebuah masjid di New 

York City.  Masjid yang dibina pada 1991 ini menyediakan pelbagai perkhidmatan kepada masyarakat 

dan ahlinya mengambil bahagian dalam aktiviti pemahaman antara agama yang kerap dijalankan. 

Dibuka pada bulan April 2015, Masjid Pusat Komuniti Turki Amerika di Lanham, Maryland, adalah 

sebahagian daripada kompleks seluas 6 hektar yang mengandungi bangunan dengan perkhidmatan 

untuk masyarakat. Laman web pusat itu berkata kompleks itu akan menjadi "sumber kebanggaan bagi 

masyarakat Islam Amerika." 

Seorang lelaki bersembahyang di Pusat Islam Amerika di Paterson, New Jersey. Masjid yang terletak di 

kawasan metropolitan New York City ini baru menjalani pengubahsuaian dan sudah memberi 

perkhidmatan kepada masyarakat selama empat dekad. 

